
Žemaiťiu bėndrėnės rašī bas princėpā
Šindënėnis  žemaiťiu  rašts  ī  pastatī ts  ont  vėsū  žemaiťiu  tarmiū  keravuojėma.

Kuožnos  tor  rašī tė  sava  tarmie.  Parėngti  rašī bas  pagrindā  ī r  gera  pamūrenka  kāp
taisėklingā  rašī tė ė důd vënuoda sėstema. Tas vėsks ī r  poikē, kuol sëkȧma užrašī tė tik
paskėrus autuoriu darbus, ale kalba nie tik vënuos asabas rēkals.

Veizont i žemaiťiu kalbuos ėšlėkėma, rēk žėnuotė kas dedas vėsam svietė. Seniau
atruodė, ka gana ateiktė nauduotojů aplinka anuo kalbuo ė tas rēkalava daug žmuoniū, ka
vėskon̄ spietė ėšverstė. Jė dabā ētomiem tů kelio, ta vėsor torietom atsirastė bėnt jau 6
aplinkas  žemaiťiu  tarmiem.  Tëk  nie  žmuoniū,  katrë  jimtomës  tuokė  darba,  vuo  jė  ėr
jimtomës, ta rasȧs nūskriaustas tarmės, katruos būs nȧatstuovautas. Jė būtom vënuoda
rašī ba,  ta  bėnt  jau  galietom  žemaitē  karto  sosiestė  pri  vënuos  aplinkuos  ėr  anon̄
ėšgražintė.

Naujės  teknuoluogėjės  důd  nȧ  vën  galėmī buos,  vuo  sī kio  ėr  rēkalavėmus  kalbā.
Dabartėnės  kalbas  ī r  skaitmenėzůnamas,  ka  tekstā  kėtuom  kalbuom  būtom  paprastā
pargoldī ti i gimta ruoda. Paprasti duokomėntā ateitie galies būtė pateiktė gimtuo ruoduo
pasinauduojos alektruonėnēs vertiejēs. Tuos kalbas, katruos tories tuokės galėmī bės ėr
ėšlėks. Žemaiťiu kalba šėtuo vëtuo stėprē atsilëkt. Net nȧ atsilëkt, vuo ēt i šuona.

Kas lauk kalbuos, jė vėsi rašī s skėrtingā:

• nȧgalies  rašī tė  žemaitėškā  juokė  vaduovielė  a  pateiktė  kėtuokės  medeguos  ėš
autuoriu kolektī va

• nȧgalies kortė alektruonėnė vertiejė (pvz., google translate)

• nȧgalies torietė rašī bas taisī tuojė (en. Spellchecker)

• nȧgalies pargoldī tė pruogramu aplinkū žemaitėškā

So bėndrėnė rašī ba tuos vėsas pruoblemas ėšsprėndamas. Sī kio parēt ė krėtėka:

• tas kors bėndrėnė kalba

• nȧužfėksůti tarmiū ėšskėrtėnomā būs skatėnami ninktė



Tor būtė apmėslī tė vėsi mėnosā, vuo jė ī r galėmī bės, ta stėlgtës anū ėšvėngtė.  Ta
princėpā deliuotůs sekontē:

• bėndrėnė rašī ba tor priglaustė ků daugiau žemaiťiu tarmiū

• bėndrėnė rašī ba tor būtė parėmta nȧ ont  nuormėnėma, ale ont vënuoda žėnkla
skėrtingī ms zvuonams užrašī tė

• esont galėmī bē užrašī ts teksts tor būtė lėngvē sovartaliuojams i pasirinkta tarmė

• žėnklā  tor būtė lėngvē  priēnami tëk kompioterie (sprėndėms atskėra žemaitėška
klavētūra), tëk telepuonė

Sava skėrtingomo žemaiťiu tarmės gal vënāp a kėtǡp gropůnamas. Pvz., palē „ėi/ī “,
palē  „mediu/medžiu“,  palē  „ne-/na-“,  palē  „plėkis/plikis“  tarėmus.  Praďiuo  rēktom
apsibriežtė katras tarmės keravuotė, potam ėšskėrtė gropės ė sotartė katruos ī patī bės
tor  atsispindietė raštė.  Pabonguo lëkt  testëtė ė jė  rašī ba atruoda ėšbėngta:  sodietė i
kalbriedas taisī klės ė skleistė ků plaťiau pu svieta.

Tam tarpsniů kėg pripratėma gal taikī tė J.A.Pabriežas siūlī ta princėpa, ka masės
gal nauduotė sava rašī bas sėstema, katra ī r ī prasta, vuo rimtūs dalī kūs laikī tës vënuodas
rešī bas.  Tik  tuokio  būdo  pu  100  metu  galiesȧm  torietė  ėšsauguotas  žemaiťiu  tarmiū
ī patī bės ė patė žemaiťiu kalba.


